Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 17eg o Dachwedd, 2009 yn Ysgol Gynradd Cwm y Glo.
1. Croesawodd GH bawb i’r cyfarfod.
2.
Yn bresennol: Cyngh. Goronwy Hughes (GH), Cyngh. Derfel Jones (DJ), Cyngh. Hefin Jones (HJ), Cyngh. Alan Pritchard (AP), Cyngh. Avril Jones (AJ), Cyngh. Meirwen Lloyd (ML), Cyngh. Rhian Thomas (RhT), Cyngh. Brian Jones (BJ), Cyngh. Clifford Williams (CW)  ac Emma Williams (clerc).
Ymddiheuriadau: Cyngh. Eryl Roberts (ER), Cyngh. Meryl Green (MG), Cyngh. Delyth Tomos (DT) a Cyngh. Nan Humphreys (NH).
3.
Datgan Buddiant Personol: I’w datgelu fel y maent yn codi.
4.
Cadarnhau Cofnodion: Cadarnhawyd cofnodion Hydref. Cynnigwyd gan AP ac eilwyd gan DJ. 
5.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y clerc fod yr heddwas wedi pasio cŵyn y Cyngor ymlaen i’r adran drafnidiaeth ynglyn â gyrru ar ffordd fawr 50mya Cwm y Glo.
· Dywedodd AP a CW y byddent yn cyfarfod gyda swyddog Cyngor Gwynedd i drafod y ffordd ymlaen i blanu’r Cennin Pedr. Rhoddwyd caniatâd iddynt hwy wneud y penderfyniad am leoedd i blanu’r blodau.
· Dywedwyd y byddai yn rhaid cysegru tir y fynwent yn fuan iawn gan fod y lle olaf wedi ei gymryd yn yr hen dir. Dywedodd y clerc ei bod wedi gadael neges gyda’r Parchedig Townsend ac y byddai yn dod yn ôl ati yn fuan. Ychwanegodd BJ y byddai ef hefyd yn awyddus i fynychu’r gwasanaeth cysegru.
· Dywedwyd nad oedd giât cae chwarae Nant y Glyn pob amser yn cael ei chau gan aelodau’r Llewod. Dywedwyd y byddai yn rhaid cadw llygaid ar hyn.
· Gofynnodd AP os oedd BJ wedi llwyddo i drefnu cyfarfod cyhoeddus yn Cwm y Glo. Dywedodd BJ ei fod wedi bod yn trafod y sefyllfa gyda swyddog o Gyngor Gwynedd ac roedd ef wedi dweud wrtho y byddai yn rhaid casglu gwybodaeth cyn gwneud hyn ac y byddai holiaduron yn cael eu postio i dai y pentref yn fuan ac y byddent yn anelu i drefnu cyfarfod erbyn dechrau’r flwyddyn nesaf.
· Dywedodd y clerc ac AP eu bod wedi llwyddo i wneud cais am grant o gronfa Trefi Taclus er mwyn tacluso pentref Cwm y Glo. Roedd y cais wedi ei wneud i ariannu defnyddiau i adeiladu meinciau picnic yn y cae chwarae, plannwr yn y pentref i arddangos blodau, offer i gasglu sbwriel a choed i orffen y ffens oamgylch y cae chwarae. Roedd cais wedi ei wneud am tua £2,500. Roedd Menter Fachwen am ddarparu llafur am ddim i wneud y meinciau a Phrifathro’r ysgol gynradd wedi cytuno y byddai’r plant yn casglu’r sbwriel. Cytunodd y Cyngor i dalu am goncrid a rhywun i osod pyst y ffens. Gobeithio y byddai ateb wedi dod gan y panel erbyn y cyfarfod nesaf.Cytunwyd i roi hwn fel eitem ar y rhaglen o hyn allan. Diolchodd GH i AP a’r clerc am eu gwaith.
6.
Caeau chwarae Llanrug: Glanmoelyn: Dywedodd GH y gobeithiai fod wedi trefnu cyfarfod cyhoeddus erbyn y cyfarfod nesaf ar gyfer y flwyddyn newydd. 

7.
Gwelliannau i barc chwarae Cwm y Glo: Dywedodd BJ ei fod wedi cael ymateb gan y pensaer wedi misoedd o fethu gwnued hyn. Dywedodd ei fod yn gobeithio cael y pensaer yma i’r cyfarfod nesaf. Dywedodd BJ fod y pensaer yn awyddus i wneud cais cynllunio, datganiad dylunio a llunio rhaglen waith. Roedd y pensaer wedi addo i BJ y byddai wedi cael popeth mewn lle erbyn y cyfarfod nesaf. Ychwanegodd AJ y byddai yn syniad da i gael y pensaer yn y cyfarfod cyhoeddus, gyda cynllun i’w ddangos os yn bosib. Yn y cyfamser, cytunwyd y byddai yn well i’r pensaer gael cyfarfod gyda Chynghorwyr Cwm y Glo a’r Swyddog Adfywio Bro.   
8.
Llwybrau Cyhoeddus: Dywedodd GH fod llwybr Ogwen wedi bod yn sych yn dilyn y glaw diweddar, fod y gwaith felly wedi bod yn lwyddianus.
9. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor
      Sir a drafodwyd gan y Cyngor Cymuned mewn cyfarfodydd blaenorol:

CANIATAU:

· Dim.

GWRTHOD:

· Dim.

Ceisiadau o’r newydd:

· C09A/0361/23/AM: Cais amlinellol i godi 4 annedd a chreu mynedfa gerbydol – Llain o dir cyfagos i Parc Isaf, Rhes Rhyddallt, Llanrug: Penderfynwyd i anwybyddu’r cais hwn – camgymeriad ydoedd, y cais nesaf yw’r un i’w drafod.

· C09A/0361/23/AM: Cais amlinellol i godi 6 annedd a chreu mynedfa gerbydol – Llain o dir cyfagos i Parc Isaf, Rhes Rhyddallt, Llanrug. Penderfynwyd gwrthwynebu ar sail fod hyn yn gorddatblygu’r safle a phryder ynglŷn â chreu mynedfa i’r tai. Dywedwyd hefyd y byddai yn rhaid dweud fod y Cyngor yn poeni am ddiogelwch y groesffordd a fyddai yn waeth os byddai’r tai yma yn cael eu codi: DJ, CW.

· C09A/0517/23/LL: Newidiadau i’r to ac estynniad i’r cefn – Erw Fair, Cwm y Glo: Dim gwrthwynebiad – AJ, AP.

· C09A/0507/23/LL: Estynniad ochr llawr cyntaf a porth i’r blaen – Bro Garnedd, Cefn Elan, Llanrug: Dim gwrthwynebiad – DJ, AJ.

10.
Cyllideb:
(a)Taliadau:
W Lewis – Medi 09
 
100872            £250.00


GW Jones – Medi 09

100873
£312.00

Cyflog Clerd Hydref 09
100874
£264.16


Eisteddfod Bentref

100875
£300.00





         £1,126.16

(b)Derbyniadau: 
Llog cyfrif cadw
 
    £0.94
(c) Ceisiadau am gymorth: 

· Amgueddfa Lechi Cymru: Cytunwyd i beidio ag ariannu eu prosiect gan y byddai hyn yn erbyn polisi’r Cyngor am fod yr amgueddfa yn cael ei chyllido gan y Cynulliad.
(ch) Adroddiad Ariannol : Cyflwynodd y clerc yr adroddiad.
(d)
Adroddiad yn erbyn y gyllideb: Cyflwynodd y clerc yr adroddiad a dweud fod gan y Cyngor yn debygol o gael gwarged o £11,076 ar ddiwedd y flwyddyn.
11.
Y Fynwent:

i. Diogelwch – Dim.
ii.
Cyffredinol: Gweler pwynt 5 uchod am gysegru’r tir. Cytunwyd i wneud cynllun o feddi’r fynwent. Dywedodd AJ y byddai yn cynorthwyo’r clerc. Dywedodd y clerc y byddai wedi dechrau hyn erbyn y cyfarfod nesaf.
     iii.
Incwm Angladdau – £0.
12.
Heddlu: Dim i’w nodi. 
13.
Materion gan y Cynghorwyr: Dim.
14.
Gohebiaeth: 
(a) Oddi wrth Cyngor Gwynedd:

Adran Priffyrdd a Bwrdeistrefol:

· Ymateb am estynnu’r reilings a gwella’r reilings diffygiol. Dywedodd y clerc y byddai yn anfon copi o’r llythyr hwn i’r prifathro. Dywedwyd fod hwn yn fater pwysig a cytunwyd y byddai’r clerc yn ei drafod gyda’r Cyngh. Charles Jones.
· Ymateb i’n llythyr am barcio ar Ffordd Llanberis a gordyfiant ar fainc yn Tan y Coed.

Adran Cyfreithiol:

· Gorchymyn Llwybr troed rhif 30.

Adran Rheoleiddio:

· Sylwadau ar Polisi Gamblo – eu hangen erbyn 10fed o Dachwedd, felly yn rhy hwyr yn ei dderbyn.
· Ymateb i’r gŵyn am ddefnyddio 2 mynedfa i Piggery Pottery.

Adran Economi a Chymuned:

· Pamffledi Llwyddo yng Ngwynedd i hybu mentergarwch o fewn cymunedau gwledig.

(a) Eraill:

(i)
Cynulliad – Ymgynghoriad yn dilyn Mesur Llywodraeth Cymru 2009 – canllawiau statudol.
(ii) 
Comisiwn Ffinniau – Arolwg am ei gynnal ar drefniadau etholiadol sir Gwynedd. Cytunwyd fod hwn yn fater pwysig ac y dylid ei drafod eto mis nesaf.
(iii)
Cynulliad – Canllawiau ar gyfer rhaglen Cymru ar gyfer gwella awdurdodau tân ac achub yng Nghymru.

(iv) Cronfa RH Owen yn ymateb i’n llythyr blaenorol. Datganodd BJ ddiddordeb. Penderfynwyd ei drafod eto mis nesaf.
(v) DW Lewis – Anfoneb Hydref 09 - £250. Awdurdodwyd i’w thalu.
(vi) Anfoneb – GW Jones £300. Awdurdodwyd i’w thalu.
15.
Materion Eraill:
· Trafodwyd y gofrestr o faterion agored. Dywedodd y clerc ei bod wedi llunio hwn ac y byddai yn cael ei drafod ym mhob cyfarfod o hyn allan. Bydd materion newydd yn codi yn dilyn pob cyfarfod a materion yn disgyn allan ohonno fel mae’r materion yn cael eu cau. Rhoddwyd cop ii bawb ei adolygu a croesawyd ymateb i’r ddogfen yn y cyfarfod nesaf.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 15fed o Ragfyr 2009, Y Sefydliad Coffa, Llanrug. 

